Алімпіядныя заданні па беларускай мове

для вучняў 5 класа

1. Вызначце межы сказаў, тып і стыль тэксту.           Спішыце. Расстаўце патрэбныя знакі прыпынку.

Падзьмула з поўначы здаровым халадком зямля сушэла пакрывалася цвёрдаю скарынкаю а пад поўнач пасыпаў спорны густы і сухі снег ішоў усю ноч і ўвесь дзень пад вечар снег суняўся.

2. Запішыце словы па- беларуску.

Медальон, вариация, материал, миллиард, миниатюрный, специальный.

3. Падбярыце аднакаранёвыя словы.

Каса -

Школа -

Сад -

Лес –

4. Запішыце словы гукамі.

Ён, дзядзька, збіраць, салаўю, саб’ю, мільён, з’ява, адчыніць, бясшумна.

5. Складзіце словазлучэнні, у якіх галоўнымі словамі будуць дзеясловы працаваць, затрымацца, адважыцца, адпачываць, наглядаць.

6. Напішыце пісьмо свайму сябру, ужываючы звароткі.

Алімпіядныя заданні 5 клас  2006

1. Запішыце тэкст, расстаўляючы знакі прыпынку.

                    Позняя восень. Нізка над зямлёй навіслі цяжкія цёмныя хмары. Некалькі дзён запар імжыць дробны дюждж. Навокал сыра холадна няўтульна. Дрэвы хмызнякі лясны подсціл усё набрыняла вільгаццю. Паветра насычана пахам прэлага лісця і грыбоў. Стракатым тоўстым дываном засцілае зямлю лісце розных колераў жоўтае аранжавае пурпуровае бурае пунсовае. Даўжэй за ўсіх захоўваюць зялёную афарбоўку бэз вольха вярба. 

2. Вызначце від сувязі ў тэксце. Адказ абгрунтуйце.

       3. Спішыце, падбіраючы да назоўнікаў адпаведныя прыметнікі. У якім выпадку атрымаліся сказы, а ў якім – словазлучэнні? Ахарактарызуйце адны і другія паводле будовы.

               прым. + наз.                                                                наз. + прым.
            цёплы       водар                               асінка        глыбокі      

         асенні       дарога                              возера       густы                                                            

         зялёны      трава                              гасцінец     танканогі

         палявы      паветра                          туман         шырокі

        4.  Растлумачце фразеалагізмы. 

        блізкі свет, кату па пяту, розуму набрацца, адным духам, лахі пад пахі, абое рабое, хварэць на пана, языкамі званіць, трымаць вуха востра, пускаць туман у вочы, на руках насіць, быць на сёмым небе.

         5. Запішыце з дадзеных толькі тыя словы, у якіх колькасць гукаў і літар не супадае.
          адзвінець, барацьба, дзераза, дождж, дзянёк, заціхаць, капаюць, люблю, людзі, месячны, мерыдыян, надвор’е, павільён, пераезд, пяхота, п’яўка, рабіна, салаўі, удзячны, уюн.

         6. Падбярыце сінонімы да слоў прыгожы, абрус, бацькаўшчына, бурштын, грамада, граніца.

          7. Запішыце 5 слоў, у якіх корань і аснова супадаюць.

          8. Прачытайце і выберыце словазлучэнні, якія можна выкарыстаць пры апісанні вясны.Прыдумайце з імі сказы і запішыце.

          віхурны вецер, легкакрылы вецер, люты вецер, парывісты вецер, ціхавейны вецер, вільготны вецер, калючы вецер, халаднаваты вецер.

